СЕМИНАР САБАҒЫН ЖҮРГІЗУГЕ АРНАЛҒАН ЖАЛПЫ СИПАТТАМА
Семинар мақсаты – теориялық білімін нығайту, тәжірибелік тапсырмаларды орындау барысында теорияларды қолдана алуы және т.б. Пәнмен танысқаннан кейін студенттің өз ойын ашық жеткізе алуы, логикалық ойлауын дамытуы, нақты әрі алғыр түрде туындаған сұрақттардың жауабын ашып бере алулары керек.

Семинар сабағы өткен тақырыптар бойынша жүргізіледі. Төменде семинар сабағын жүргізу құрылымы беріледі: негізгі сұрақтарға жауап, тапсырмаларды орындау, мәселелерді шешу, тест сұрақтарына жауап беру, нәтижелерді талқылау, қорытынды жасау. 
1-МОДУЛЬ. МЕНЕДЖМЕНТТІҢ ӘДІСТЕМЕЛІК НЕГІЗДЕРІ
1-тақырып. Менеджмент қызмет түрі ретінде
1. Басқару ғылымы мен тәжiрибесi ретiндегi менеджмент
2. Менеджер және оның функциялары

3. Ұйым iшiндегi басқару ұстанымы
Бақылау формасы: Негізгі әдебиеттермен жұмыс жасау, интервью.
2-тақырып. Менеджмент эволюциясы
1. Басқарудың объективті қажеттілігі

2. Басқарудың анықтамасы және табиғаты (мәні)

3. Басқарудың ғылыми тәсілдерінің дамуы

4.Менеджментке деген көзқарастардың қазіргі заманғы жүйесінің негізгі ережелері
Бақылау формасы: Негізгі әдебиеттермен жұмыс жасау, интервью және сұхбаттасу
3-тақырып. Ұйым түсінігі және оның түрлері 
1. Ұйым анықтамасы мен оның қоғамдағы ролі
2. Ұйымның жалпы сипаттамалары.

3.Басқару қызметiнiң мәнi және басшылар жұмысындағы жалпы факторлар. 
4. Ұйымды басқару тиімділігі
Бақылау формасы: Негізгі және қосымша әдебиеттермен жұмыс жасау, интервью және сұхбаттасу
4-тақырып. Ұйымның ішкі және сыртқы ортасы
1. Міндеттер мен технологияның арасындағы өзара байланысты түсіндіріңіз

2. Технология ең маңызды ішкі айнымалы болып табылады ма? 

3. Келесі түсініктер арасында қандай байланыстар бар: мақсат, міндеттер, адамдар
4. Сыртқы ортаға күшті және/немесе әлсіз тәуелді ұйым түрлерін атаңыз. Бұл маманданумен байланысты ма?

5. Сыртқы ортаның қандай факторлары маңыздырақ? Тікелей және жанама ықпал ететін сыртқы орта факторларының әсерін банк, сақтандыру және қаржы компаниялары, университеттер үшін анықтаңыз.

6. Неліктен басшылық экономиканың жалпы жағдайының өзгерісінің ұйым қызметіне әсерін бағалауы қажет?
Бақылау формасы: Интернет ресурстары, интервью және сұхбаттасу
2-МОДУЛЬ. МЕНЕДЖМЕНТТЕГІ ИНТЕГРАЦИЯЛЫҚ ПРОЦЕССТЕР
5-тақырып. Ұйымдағы байланыс жасау және менеджмент
1. Коммуникация түрлері және олардың рөлі

2.Коммуникация процесі
3.Коммуникациялық торлар және коммуникациялық стильдер
Бақылау формасы: Іскер ойын
6-тақырып. Менеджмент процесіндегі басқарушылық шешімдер
1. Басқару шешімінің түсінігі

2. Шешім қабылдау тапсырмасы
3.Шешім қабылдау процесі
Бақылау формасы: Кейстер және аудиторияда есептер шығару (Шешімдер терегі)
3-МОДУЛЬ. МЕНЕДЖМЕНТ ФУНКЦИЯЛАРЫ

7-тақырып.  Менеджмент жүйесіндегі стратегиялық және тактикалық жоспарлау
1. Жоспарлаудың мәнi мен қағидалары.

2. Стратегиялық жоспарлау.

3. Жоспар құру әдiстерi. 
Бақылау формасы: Озық елдер мен компаниялардың тәжірибесі.  Интернет ресурстары, интервью және сұхбаттасу.
8-тақырып. Өкілеттіліктердің өзара әрекетін ұйымдастыру
1. Ұйымдастыру функциясының мазмұны.

2. Басқарудың ұйымдық құрылым үлгiлерi.
3. Демократиялық үкіметтегі өкілеттілік коммунистік үкіметтегі өкілеттіліктен немен ерекшеленеді?

4. «Ешкімге көп жауапкершілік артпау». Осы пікірдің нәтижесін төмеңгі, ортаңғы және жоғарғы буын басшылары үшін түсіндіріңіз

5. Егер сіздің бір қызметкеріңіз өзінің өкілеттілігін көтерсе, сіз тиімді менеджер ретінде жағдайды түзету үшін қандай шара қолданасыз?
Бақылау формасы: Пікірталас
9-тақырып. Менеджментте қызметтерді мотивациялау
1. Мотивацияның жалпы сипаттамалары
2. Мотивацияның мазмұндылық теориялары
3. Мотивацияның процестік теориялары
Бақылау формасы: Пікірталас, түйін, мазмұн
10-тақырып. Менеджмент жүйесіндегі бақылау 
1. Бақылау процесiнiң мәнi мен негiзгi кезеңдерi.
2. Басқарушылық бақылаудың түрлерi.

3. Тиiмдi бақылау сипаттамасы.
4. Сыртқы және iшкi бақылау.
Бақылау формасы: Пікірталас, түйін, мазмұн
4-МОДУЛЬ. ТОПТЫҚ ҚОЗҒАЛЫС ЖӘНЕ КӨШБАСШЫЛЫҚ
11-тақырып.  Адамның қызметін басқару және топты басқару
1. Топтар түсінігі және түрлері

2. Командалық жұмыстың артықшылығы мен кемшіліктері 

3.Команда тиімділігі
Бақылау формасы: Іскер ойын
12-тақырып. Басшылық: билік және ықпал  ету
1. Ұйымдағы басшылық ету
2. Билік және ықпал ету
3. Билік пен ықпал ету нысандары
Бақылау формасы: Интервью, сұрақ-жауап
13-тақырып. Көшбасшылықтың негіздері және басшылық стильдері
1. Көшбасшылықтың жеке адам теориясы

2. Көшбасшылықтың мінез-құлықтық тұжырымдамалары

3. Көшбасшылықтың жағдайлық теориялары
Бақылау формасы: Қосымша материал бойынша 

14-тақырып. Дау-жанжал теориясының негіздері
1. Еңбек жанжалының мәні, көрсеткіштері, түрлері және әлеуметтік құрылымы

2. Ұйымдағы жанжал деңгейлері

3. Еңбек жанжалын шешу жолдары

4. Жанжалдық жағдайдың алдын алу
5. Жанжалды басқару әдістері
Бақылау формасы: «Дөңгелек үстел»
МЕНЕДЖМЕНТ ПӘНІНЕН СЕМИНАРЛЫҚ САБАҚТАРДЫ ОРЫНДАУДЫҢ ӘДІСТЕМЕЛІК НҰСҚАУЫ 
Семинар сабағы тақырып бойынша оқу материалдарын меңгерудің қорытынды кезеңі болып табылады, мұндай сабақта студенттердің өзіндік жұмыстары қорытылып, бағаланады. Дәріспен салыстырғанда, семинар сабағында студенттер теориялық мәселелерді тереңінен қарастырып, оларды практикада қолдану дағдыларын қалыптастырады. Студенттер талқыланатын мәселелерді түсіндіру, талдау, бағалау, сараптау, ситуацияларды жан-жақты талдау, логикалық тұжырымдау, жүйелі түрде ойлау, негізгі мәселе аясында нақты баяндау, басқаның пікірін тыңдау және сыни тұрғыдан бағалау сияқты белсенді әрекеттері арқылы өз пікірлерін, ұстанымдарын келтіруі қажетеді. Семинар сабағын топтық талқылау және пікірталас арқылы ұйымдастырған тиімді. Семинарға дайындық барысында: семинардың тақырыбын талқылап, талдауға ұсынылатын негізгі мәселелер мен мақсаты туралы ойластырыңыздар; осы тақырып бойынша оқытушының дәрісте берген материалын көңіл қойып оқып шығыңыздар; ұсынылған әдебиеттерді оқып, оқығаныңыздың ішінен семинарда талқылауға қажеті болатындарынан конспекті жазыңыз; әрбір сұраққа оны нақты мәліметпен дәлелдей отырып, өз пікіріңізді айтуға талаптаныңыз; оқулықпен және ғылыми әдебиетттермен өзінік жұмыс жасаған уақытта туындаған сұрақтарды жазып алыңыз, сосын семинарда оған жауап аласыз. Семинардағы жұмыс кезіндегі үдерісте: семинарға қатысушылардың сөйлеген сөзін көңіл қойып тыңдаңыздар, оның айтқандарын өзіңіздің пікіріңізбен салыстырыңыз; қарастырылатын сұрақтарды талқылауға белсенді қатысыңыздар, өз пікіріңізді айтудан қорықпаңыз, бірақ ол сенімді дәлелдермен бекітілуі тиіс; егер сіз біреудің пікірімен келісетін болсаңыз, оған сыни тұрғыдан қараңыз, бірақ есіңізде болсын, сын негізделген және қалыптасқан болуы керек, яғни баламасы ретінде нақты ұсыныс беруіңіз қажет; семинардың соңында қарастырылған сұрақтардың дұрыс жауаптарын қысқаша тұжырымдаңыз. 
Ақпарат көздерімен (оқулықтар, ғылыми әдебиеттермен зерттеулер, интернет, т.б.) жұмыс жасау. Ол үшін студент ең бірінші кітапханада катологпен жұмыс істеудің әдісін меңгеруі; тақырыптық, алфавиттік каталогтерден өзіңе қажетті әдебиеттер тізімін жасап, олармен танысуы; қажетті ақпаратты жинауды үйренуі қажет. Оқулық және ғылыми еңбектермен жұмыс олардың мазмұнынан өзіне қажетті тақырыпты тауып, онымен танысу шолып оқудан басталады. Мұнан соң зерттей оқу орын алады. Зерттей оқу барысында қажетті тұжырымдар бойынша конспект жасалады. Оқу және ғылыми әдебиеттермен жұмыс істеу үшін ұсыныстар: оқу әдебиеттерін оқи білу біліктілігі мен дағдысын қалыптастыру студенттің дербес және алдымен сол уақыттағы оқитын материалына байланысты болады. Оқулықты оқуға кірісе отырып, студент не үшін оқитыны жөнінде өзіне есеп беруі керек. Сосын жалпы конспектіде нақты тақырыптың алатын орнын анықтап, мазмұндық құрылымын, жақын құрылымдық бірлігін ойластыруы керек. 
«Дөңгелек үстел» әдісі ең біріншіден студенттердің өзара пікір алмасу формасы ретінде көрініс табады. «Дөңгелек үстел» барысында оның қатысушылары берілген бір мәселе бойынша баяндама жасап қана қоймай,  пікірлерімен алмасып, әрқайсысының позициясын айқындайды. Дөңгелек үстел – шағын топ ішінде студенттердің қарастырылып отырған тақырып (сұрақ, мәселе, идея, тұжырым, т.б.) бойынша белгіленген уақыт аумағында өз ойларын ортаға салу тәсілі. Дөңгелек үстелде сөз бір студентке бірнеше рет айналып келуі мүмкін. Келесі сөйлегенде студенттер алдындағы ойларын қайталамай, оларды ары қарай жалғастыруы және басқалардың пікірін ескеріп отыруы қажет. Дөңгелек үстел жазбаша да өтуі ықтимал, онда өз ойларын белгіленген уақытта жазып, бір-біріне оқытады. Жазбаша өткізілген дөңгелек үстелде барлық студенттер бір мезгілде жұмыс жасайды. 
Конспект – басқа формалармен салыстырғанда жазудың ең әмбебап формасы. Конспект жазғанда оқылған мәтінді қайта жазуда дұрыстығын қамтамасыз ету керек. Конспекттің басты сипаты қысқалық әрі нақтылық. конспектіде ой сабақтастығы мен айтылған мәтіннің қисыны сақталуы тиіс. Конспектілеуде мәтін мазмұнының ең мәнді компоненттері, есте сақталуға тиісті тіректер жазылады (мәселен, атаулар, даталар, кейбір терминдер, символдар). Шартты түрде конспектілерді төрт түрге бөлуге болады:  жоспарлы; мәтіндік; еркін; тақырыптық. 
Презентация – бұл пайдаланушының осы затқа ерекше назарын аудартудың бір формасы, жариялау деген мағынаны білдіреді. Презентация нысаны белгілі бір ұжымның жеткен жетістігі, затты сипаттау, даму тенденциялары мен жоспарлары. Презентациялар конференция мен семинарларда жүргізілуі мүмкін. Презентация көмегімен семинар, курс тыңдармандарын оқытуға болады. Мұндай презентация пәнді көрнекі етіп, оны жандандыра түседі. 
Колло́квиум: (лат. colloquium - әңгіме, жиналыс, мәжіліс) - ғылыми жиналыстар, оның маңызы баяндамаларды оқып, талқылау. Сонымен қатар колло́квиум - білім беру жүйесінде білімді бағалау мен тексерудің бір формасы. Әдетте жоғарғы оқу орындарында ол семестр ортасында жүргізілетін, өзіндік мини-емтихан, мақсаты емтихан тақырыптарының тізімін азайту. Коллоквиум барысында жобалар, рефераттар және басқа жазба жұмыстары тексерілуі мүмкін. Коллоквиумде алынған баға емтихан бағасына тікелей қатысы болуы мүмкін. Коллоквиум мазмұнына 2 практикалық міндет, 2 нақты теориялық сұрақ кіреді. 
Пікірталас (дискуссия) - қандай да болмасын проблема бойынша қарама-қарсы пікірлерді келтіру арқылы ақиқатқа жету тәсілі. Оны өткізудің түрлері баршылық. Дискуссияның мақсаты: қатысушыларының белгілі тақырыптар мен мәселелерге қатысты қызығушылығын оята алу; кереғар пікірлерге жетелейтін оқу мазмұнын әр қырынан қарастыру, мүмкін көзқарастарды анықтау. Дискуссияның барысы: 1. Дискуссияны оқытушының немесе жүргізуші студенттің ашуы: талқылайтын тақырыптың мақсаты мен міндетін көрсету. Сөз алуға шақыру;  Дискуссияны баяндамаларды тыңдаудан бастауға болады; Ең болмаса, бір альтернативті сұрақтың болуын қадағалау;  жақтаушы және керіге шығарушы 3-5 аргумент бөліп көрсетіледі;  Қатысушылар сұрақтар қояды, өз пікірі мен ұсыныстарын айтады; соңынан «ия» немесе «жоқ» деген пікірлер саналады. 2.Дискуссияның жағымды жақтары: мәселелер әр қырынан талқыланады; жүргізуші дискуссияны үйлестіріп отырады, өз пікірін ала алады, алайда пікірталастыруға міндетті емес; оқытушы қорытындыны жинақтап түсіндіреді. Егер дискуссия соңында топ екіге бөлініп кетсе, онда дебат өткізген жөн. Ол студенттерді бір-бірімен айтысуға; түрлі пікірлерді айтуға; оппоненттерді тыңдауға үйретеді. Дебат өткізуде қажетті нәрселер: оппоненттің не туралы айтқанын мұқият тыңдау; әр 15 минут сайын студенттер сенімді аргументтерді жазып алып отырады;  түрлі пікірлерді тыңдап, олармен келісу яки керіге шығару; соңында оқытушы аргументтерді қорытындылайды, маңызды сәттер мен қисынды қорытындыларды шығарады. 
«Ойға шабуыл» әдісі – бұл жаңа идеяларды шығару үшін кеңінен қолданылатын әдіс, қойылған мәселелердің спонтанды түрде шешілуі. Мұнда:1) Міндеттерді анықтау; 2) 5-8 адамнан тұратын шығармашылық топты құру. Шығармашылық топ 2 топтан тұрады. (ұдайы және уақытша қатысушылар). Ұдайы топқа топ жетекшісі кіреді. Уақытша қатысушы ретінде шешілетін мәселенің құрамына қарай анықтайды: а) Өту уақыты 1-2 сағат. шақыруды 2-3 күн бұрын алады. б) Идеялардың санына көп көңіл бөлінеді. Олар қысқа, әрі нақты болуы тиіс.в) Ойын барысында сын айту жіберілмейді. Сынның болмауы жақсы микроклимат тудырады. г) Микроклимат тудыруға қалжың, әзіл өз көмегін тигізеді. «Миға шабуылдың » нағыз сеансы адамдардың ерекше психологиялық көңіл-күйі. д) Жүргізушінің міндеті бейтарап жағдаят тудыру, жаңа адамдарды таныстыру, әзілмен әңгімелеу. Ақыл ой шабуылы -  бір проблема жайында ұйымдастырылған пікірлесу, жоба туралы толық, ашық, еркіндікте әңгімелесу.    
Ойындар:
4. Рөлдік ойындар: көшбасшылық ойындар.

5. Іскерлік ойындар: саяхат, блиц-ойындар, өндірістік ойындар.

6. Имитациялық ойындар. 
Тренингтер - қысқа мерзім ішінде практикалық қолданыста қажетті әрі тиімді біліктер мен дағдыларды игеруге бағытталған оқу сабақтары. Тренингтердің мақсаты – үйренудің ең тиімді жолдарын игеру. Мұнда үйренушілер өз әрекеттерін қалайша тиімді түрде ұйымдастырып, жұмыста оң нәтижеге қалайша жету керектігі мәселесімен айналысады. 
Тест студенттердің оқу жетістіктерін, олардың білім, білік, дағдыларының жиынтығын обьективті түрде өлшеу мүмкіндіктерін береді. Тесттерді әдетте  ашық және жабық деп екіге бөледі. Жабық тест дегеніміз – келтіріліген жауаптардың ішінде біреуі дұрыс болатын тапсырма, студенттер бұл жауапты таңдап көрсетуі тиіс. Ашық тесттер дайын күйде берілген бір немесе бірнеше дұрыс жауаптарды іздестірмей, шығармашылық тұрғыдан шешім келтіруді талап етіп,келесідей тапсырмалардан тұрады: өзіндік түсінікті келтіру, мәсеелні шешу, ой-өрістерін дамытуға бағытталған шығрмашылық жұмыстары. 
Бақылау – қандай да бір фактілерді анықтау үшін ақпаратты жинақтау құралы. Бақылау арқылы студенттің сабақта қалай жұмыс жасағандығын немесе сабақтың қалай өткендігі туралы ақпарат жинап, талдау жұмысын жүргізуге болады.  
Сауалнама – берілген сұрақтарға жауап беру арқылы ақпарат жинақтау. Сауалнама алдын-ала құрастырылып, респонденттерге таратылып беріледі. 
Интервью – сұрақ-жауап арқылы қандай да болмасын мәселені талқылау және өзіндік пікір келтіру. Интервью арқылы студенттің немесе оқытушының сабақ тақырыбы жайлы пікірлерін білуге болады. 
Глоссарий – белгілі бір шығармада кездесетін, сирек қолданылатын сөздердің түсіндірме сөздігі. Сөз тіркестеріне, қазіргі кезде түсініксіз сөздерге түсінік беріледі. Сирек кездесетін  кейбір аударма сөздіктер де глоссарийге жатады.
Сұхбат – негізгі бір ортақ ой төңірегінде әңгімелесіп , ой бөліседі. Сұрақтарына жауап алып, сұқбаттасушының пікірін біледі. Сұхбаттық әңгіме түрі көпшілігінде екі адамның әңгімелесуі түрінде өтеді. Сұхбатқа қатысушылар фактілерді жинақтап, қойылатын сұрақтарын айқындап, сұхбатқа қатысушы еркін,ашық, сындарлы әңгіме өткізуі тиіс. 
Контент - талдау – мәтіндік материалды талдау, сол мәтінге мазмұнның сай келуін түсіндіру. 
Түйін, мазмұн - сөйленген, жазылған немесе оқылған сөздің қысқаша түйіні.
ҰСЫНЫЛАТЫН ӘДЕБИЕТТЕР ТІЗІМІ

Негізгі:

Бердалиев, К.Б. Менеджмент: курс лекций / Кенес Бердалиевич Бердалиев; К. Б. Бердалиев; М-во образования и науки РК, Каз. экон. ун-т им. Т. Рыскулова.- Алматы: Экономика, 2005.- 237, [3] с. 
Основы менеджмента: пер. с англ.: [учеб. пособие] / Майкл Х. Мескон, Майкл Альберт, Франклин Хедоури.- 3-е изд.- М.: Вильямс, 2008.

Виханский, А.И. Наумов. Менеджмент. М.: "Высшая школа", 2005.
Веснин, В.Р. Основы менеджмента: учеб. / Владимир Рафаилович Веснин.- М.: Проспект, 2010.
Теория и практика менеджмента / под.ред. профессора Кубаева К.Е. Алматы: «Қазақ Университеті», 2005.
Қосымша:
Менеджмент: учебник для вузов, обучающихся по экономическим специальностям/ Под ред. М.М. Максимцова, М.А. Комарова. – 3-е изд., перераб. и доп., М.: ЮНИТИ-ДАНА, 2006.
Герчикова, И.Н. Менеджмент: [Учеб. для экон. спец. вузов] / Ирина Николаевна. Герчикова.- 3-е изд., перераб. и доп.- М.: ЮНИТИ, 2003.- 501, [3] с. 
Дафт, Ричард Л. Менеджмент/ Ричард Л. Дафт.- 8-е изд.- СПб.: Питер, 2009.

Модульная программа для менеджеров/ Гос.ун-т управления, Национальный фонд подготовки кадров.- М.: ИНФРА-М, 1999.

А. Файоль, Г. Эмерсон, Ф. Тейлор, Г. Форд. Управление - это наука и искусство. - М., 1992.

Тейлор Ф.У. Принципы научного менеджмента / Пер. с англ.- М., 1991.
 Специализированные научные и научно-популярные периодические издания РК и зарубежья.
